
Erakunde Autonomoa gara, Eusko Jaurlaritzako
Turismo, Merkataritza eta Kontsumo Sailari atxikitakoa
eta kontsumitzaileak eta erabiltzaileak babesteaz

arduratzen gara.

Gure helburu nagusietako bat prestakuntzaren eta
informazioaren bidez kontsumitzaileen ezagutza
bultzatzea da, eta, horrekin batera, herritarrak kontsumo

seguru, jasangarri eta arduratsu baterako prestatzea.

Kontsumoa gaur

ARBITRAIJE

Egin bat Kontsumoko Arbitraje Sistemarekin!
K ontsumonce R e

Kontsumo-arbitrajea bezeroen eta enpresaren a.lrteko kontsun.w-gata.zkak ARBITRAJEARI ATXIKIA
konpontzeko aukera azkarra eta doakoa da. Baina zer abantaila eskaintzen = ESTABLECIMIENTO ADHERIDO
dizkie enpresei?

Auzi luze eta garestiak saihesten ditu.

Kalitatezko elementu gehigarria gehitzen die produktuei eta zerbitzuei.
Erosketetan berme-plusa eskaintzen die kontsumitzaileei.

Bezeroek enpresan duten konfiantza indartzen du.

Prestigioa irabazten dute eta kontsumitzaileek enpresa horiek aukeratzen dituzte.

KONTSUMOKO ARBITRAJEA
Enpresen lehiakortasuna handitzen du. ARBITRAJE DE CONSUMO

¥V W ¥V ¥ ¥V V¥

Atxikimenduak: Enpresek, merkataritza-establezimenduek eta profesionalek Kontsumoko Arbitraje Sistemarekin
bat egiteko eska dezakete, eta bertan alta eman, atxikitzeko konpromisoaren formularioa betez (Kontsumobideren
webgunean eskuragarri).

REVOLVING TXARTELAK

Gorenaren ohartarazpena

interesa igo al Auzitegi Gorenak adierazi duenez, revolving
dezake? txartelen % 23,9ko UTB interesa ez da lukurreria.
Txartelarekin  emandako merkatuko maileguen
batez besteko tasa sei puntu baino
gehiago gainditzen badu soilik jotzen
da gehiegizkotzat. Horregatik, interesak
oso handiak izan arren, legezkoak izan
daitezke, eta horrek kontsumitzaileak
kontuz ibiltzea eskatzen du.

Bankuak zure
revolving txartelaren

Bankuek interesa

igo dezakete, baldin

eta kontratuak hala
aurreikusten badu. Baina
lehenago xehetasunez
jakinarazi behar dizute.
Dendek arropa edo liburuak bezalako
erosketa arrunten ordainketa interesik
gabe atzeratzeko aukera ematen dute.
Sistema hori oso erakargarria izan
daiteke, baina erosketak zatikatzeak
neurririk gabeko erosketak sustatu
ditzake, eta benetako gastuaren
pertzepzioa galarazi.

Jakinarazpenak hainbat xehetasun jaso
behar ditu, hala nola interes-tasa berria,
zorrareniraupeneanizangodueneragina
eta ordaindu beharreko zenbateko osoa.

Aldaketarekin ados ez bazaude, txartela
zehapenik gabe baliogabetzeko
eskubidea duzu. Txartela erosketa
berrietarako baliogabetuko litzateke,
baina dagoeneko zor duzuna jatorrizko
interes berarekin ordaintzen jarraitu
beharko zenuke.

Revolving txartelarekin edo “erosi orain eta ordaindu
gero” ohikoarekin, emaitza bera da: zor handi
bilakatzen diren kuota txikiak.

4 kontsumoBIDE 54.zk

Erosi aurretik
baldintzak ondo irakurri

Europan, legeak  hiru  urteko
gutxieneko bermea ezartzen du
kontsumitzaileek erositako produktu
berrietarako. Hau da, erabilera

pertsonalerako edo etxerako

ondasunak eskuratzen dituzten

pertsona fisiko edo juridikoek erositakoetarako.

Ez zaie aplikatzen produktuak erabilera
profesionalerako  erosten  dituzten  enpresei.

Beraz, enpresa batek ontzi-garbigailu bat erosten
badu bere erabilera profesionalerako, bermea
saltzailearekin hitzartutakoaren araberakoa izango
da, eta, ezer adosten ez bada, ezkutuko akatsengatik
erreklamatzeko sei  hilabeteko epe orokorra
aplikatuko da.

Horregatik, garrantzitsua da berme egokia
negoziatzea eta balizko merkataritza-estaldura
gehigarriak kontuan hartzea.

Lo falta eta erosketa inpultsiboak:
konbinazio arriskutsua

Metatutako nekeak arrazoitzeko
gure gaitasuna murrizten du eta
borondatearen indarra ahultzen

du. Horrek, konturatu gabe,
kontsumitzaile inpultsiboagoak bihurtzen gaitu.
Logura garenean edo gauez erosten dugunean,
errazagoa da gutxi hausnartutako erabakietan
erortzea eta behar baino gehiago gastatzea.

Eskaintzek bonbardatzen gaituzten Black Friday
bezalako egunetan, nekeak erosketa arrazoituaren
eta gastu inpultsiboaren arteko aldea marka
dezake.

Kontuz gauez erostearekin, utzi online

erosketa beste une baterako!

0 KM PRODUKTUAK

Zergatik kontsumitu beharko

zenituzke gertuko elikagaiak?

1. Tokiko enplegua eta ekonomia
bultzatzen eta sustatzen dituzu.
Saltoki horietan inbertitutako

dirua komunitatean geratzen da,
tokiko enpleguari eta merkataritzari
lagunduz.

2. Ingurumena errespetatzen

duzu. Askoz ere garraio gutxiago
dago tartean, eta, beraz, sortzen den
karbono aztarna txikiagoa da eta
ingurumen arloko inpaktua murrizten

da.

3. Produktu zaporetsuagoak
kontsumituko dituzu. Tokiko frutak
eta barazkiak unerik onenean biltzen
dira, zaporeari eta nutrienteei eutsiz.
Horrek zapore hobeak eta nutrizio-
balio handiagoa izatea dakar.

4. Kultura gastronomikoa. Tokiko
elikagaiek nortasun kulturala
indartzen dute, tradizioak zaintzen
dituzte eta komunitatearen eta
ekoizleen arteko hurbilketa bultzatzen
dute.

0 KMko kiwi batek zergatik

balio du inportatutako
batek halako hiru?

Tokiko produktua garestiagoa da,
eskala txikian, metodo jasangarriekin
eta erregulazio zorrotzekin ekoizten
delako. Aldiz, inportatua merkeagoa
izaten da, lan kostu txikiak eta
ekoizpen masiboa dituelako.

EROSKETAK
Cheapflazioa, zer da?
Kalitatea jaitsi arren prezioa

jaisten ez denean _ X

> Esne pasteurizatua

Jada ez du benetako frutarik,
haren zapore artifiziala baino ez

Baliteke ontzia bera izatea, |
betiko marka batena, eta prezioa Yog'm |
aldatu ez izana. Baina produktua J
dastatzean, zerbaitek huts
egiten duela nabaritzen duzu:
zaporea edo testura jada ez dira
lehen zirenak. Badirudi osagai
eskasagoekin eginda dagoela.
Fenomeno horri cheapflazioa
esaten zaio.

Hitza ingelesetik dator: cheap (merkea) eta inflation

(inflazioa), eta enpresek euren produktuen kalitatea _ ) )
merkatzen dutenean gertatzen da, batzuetan baita Etiketen bidez. Horietan produktuaren

prezioa igota ere, eta kontsumitzaileei horren berri osaera deskribatzen da eta
argi eta garbi eman gabe. oharkabean pasatzen diren aldaketei

buruzko pistak ematen dizkigute.

> Hartzigarri laktikoak
_—Marrubia(%8)

> Edulkoratzailea

) )
|| MARRUBIA |

» Marrubi aroma

Kontua ez da kantitatea murriztea (hori Beraz, horien bidez markak eta
erreduflazioa litzateke), produktuaren itxurari eutsi produktuak alderatzea komeni da.
arren kalitatea jaistea baizik, eta gainera abisatu

gabe.

Erabaki horien atzean inflazioa, ekoizpen, garraio NOLA AGERTZEN DA?

eta energia kostuen igoera, eta etekinei eusteko
presioa daude. Prezioak igo beharrean (horrek
eragina izango luke salmentetan), marka batzuek
osagaiak merkatzea aukeratzen dute. Produktuak
bera dirudi, baina ez da hala.

Lehen fruta naturala zeraman
jogurtak, orain aroma artifizialak
ditu.

Galleta horiek azkarrago
desegiten dira, gurin edo zereal
gutxiago dituztelako.

Prezio bera, kalitate txikiagoa

Cheapflazioa galera isil modu bat da. Ez da begi bistan nabaritzen, baina azkenean zure
poltsikoari eta osasunari eragiten die. Horregatik garrantzitsua da etiketetan produktuen
osaera irakurtzea.

MERKATARITZA DIGITALA

Berritze automatikoa, despistea ala estrategia?

Zenbat aldiz jaso duzu zure kontuan

ezeztatu duzula uste zenuen harpidetza
baten ondoriozko zordunketa bat? Bideo-
plataforma bat, meditazio-aplikazio

bat, jada erabiltzen ez duzun doako
proba bat? Zerbitzu digital asko gure
"despisteez” baliatzen dira hilabetez
hilabete era automatikoan kobratzen
jarraitzeko. "7 egunerako doan” izeneko 3 Harpidetu eta berehala,
eskaintza gisa hasten dena hilabeteetan baliogabetu.
kobratuko den ahaztutako harpidetza izan
daiteke. Garrantzitsua da harpidetzaren 't Aztertu zure hileko karguak.
baldintzak ondo ezagutzea, kontsumo

kontzientea b.el’matzeko eta etorkizunean 5 Ezfidatu ‘doan denbora mugatuan® horiez
ezustekoak saihesteko.
.99/ hilabetean
irZzea 3 egunetan
C®

Berritze automatikoa

[rakurri beti zehaztapen eta
baldintzak.

2  Apuntatu berritze-data.

Espainiako Gizarte Eskubideen, Kontsumoaren eta 2030
Agendaren Ministerioa Internet bidez kontratatutako produktuen

berritze automatikoa debekatzeko aukera aztertzen ari da.
Kontsumitzaileen babesa indartzeko pentsatutako neurria.

ZIBERSEGURTASUNA

Zer da tabnabbing-a? Nola babestuko naiz?

Tabnabbing-a, erabiltzaileak bere nabigatzailean guneak irekita uztean duen deskuidua
aprobetxatzen duen ziberdelitu modu berria da. Irekita eta aktibo utzi dituzun gune
horien edukia webgunearen kopia faltsu baten bidez aldatzean datza, zure bankuaren
webgunearen edo posta elektronikoaren erreplika zehatza ezartzeko. Gune horretara
itzuli eta zure datuak konturatu gabe idazten badituzu, zure informazio pribatua edo
kredentzialak zibergaizkileen esku gera litezke.

-= Defentsa onena prebentzioa da: informatzea, nabigazio jardunbide egokiak izatea eta
@ zure nabigatzailean ikusten duzunaz erabat ez fidatzea. Horrelako eraso baten biktima
izan zarela susmatzen baduzu, aldatu berehala zure pasahitzak eta jarri harremanetan
| a— eragindako zerbitzuekin.

Artikulua

NABIGATU
ARRISKURIK
GABE

Internet gure eguneroko jardunaren parte da, baina

gero eta zailagoa da tranpetan ez erortzea.

Egunero erabiltzen dugu Internet, baina
modu seguruan egiten al dugu? Arazoak
saihesteko behar adina neurri hartzen
ditugu? Arriskuak ezagutzeak eta jardunbide
digital onak aplikatzeak esperientzia lasai
baten edo online susto baten arteko aldea
marka dezake.

Hauek dira zure ordenagailua, telefono
mugikorra edo tableta arriskurik gabe behar
bezala erabiltzen lagunduko dizuten alderdi
batzuk.

BABESTU ZURE GAILUAK

Gailu  bat babestu gabe konektatuta
edukitzea etxeko atea irekita uztea bezala
da. Antibirus bat instalatzeak, sistema
eguneratuta izateak eta erabiltzen ez
direnean Bluetooth edo Wi-Fi funtzioak
desaktibatzeak, birusak, espioiak eta beste
arrisku batzuk geldiarazten laguntzen du.
Gomendagarria da segurtasun-kopiak maiz
egitea, zerbaitek huts egiten badu ez duzula

dena galduko ziurtatzeko.

8 kontsumoBIDE 54.zk

PASAHITZ SENDOAK,
NORTASUN SEGURUAK

Pasahitzak dira zure bizitza digitala babesten
duten giltza. Ez erabili pasahitz bera gauza
guztietarako. Egokiena zerbitzu bakoitzak
pasahitz desberdina izatea da, luzea eta
letra larriz, letra xehez, zenbakiz eta sinboloz
osatua. Gogoratu: ez partekatu inorekin eta
ez gorde ageriko oharretan.

01 A4~1°80
| ] | Adibide segurua:
0 “ 0 PsHitzSegurua2025!

To 101

APLIKAZIOAK: BEHARREZKOAK BAKARRIK

Benetan behar al dituzu instalatuta dituzun
app guztiak? Doako aplikazio askok mozkinak
lortzen dituzte zugandik jasotzen dituzten
datuen bidez. Beharrezkoak direnak bakarrik
deskargatu, eta denda ofizialetatik egin.
Onartu aurretik irakurri eskatzen dizkizuten
baimenak: batzuk arrazoi justifikaturik gabe
sartzen dira zure mikrofonora, kamerara edo
kokapenera.



EGIAZTATU INFORMAZIOA SINETSI
AURRETIK

Albiste faltsuak erraz zabaltzen dira, batez
ere sare sozialen edo mezularitza-taldeen
bidez. Partekatu aurretik, kontrastatu
informazioa. lturri batean baino gehiagotan
irakurri al duzu? Webgune fidagarria al da?
Goiburu sentsazionalista bat du? Argi ez
baduzu, hobe ez berbidaltzea.

GAKORIK GABEKO WIFIA,
ZALANTZAZ BETETAKO SEGURTASUNA

Kafetegietan, merkataritza-guneetan edo
aireportuetan aurkitzen dituzun sare irekiak
praktikoak izan daitezke, baina arriskutsuak
ere bai. Denen eskura daudenez, errazagoa
da norbait zure datuetara sartzea nabigatzen
ari zaren bitartean. Saihestu sare publiko
batetik online bankara konektatzea edo
erosketak egitea. Egiten baduzu, ziurtatu
WPA edo WPA2 pasahitza duen sarea dela,
eta are hobeto VPN bat erabiltzen baduzu.

ZURE AZTARNA DIGITALA LAGUN DUZU

Interneten argitaratzen, komentatzen edo
partekatzen duzun guztiak marka bat uzten
du. Hori da zure aztarna digitala. Ezabatzen
baduzu ere, erregistratuta gera daiteke.
Pentsatu ondo argazki bat igo edo iritzi
bat eman aurretik. Zure nortasun digitalak
eragina izan dezake zure lan, gizarte edo
hezkuntza arloko bizitzan.

ALTXA BURUA

Zure poltsikoa... eta planeta
zaintzen dituen alternatiba

Modu seguruan nabigatzea
erabiltzen duzun gailutik ere
hasten da. Gaur egun, mugikor
berregokituen eskaintza gero
eta handiagoa da. Dagoeneko
erabili diren, eta, merkatura
itzuli aurretik, berrikuspen,
konponketa eta eguneratze
prozesua igaro duten telefonoak dira. Horregatik,
merkeago saltzen dira, baina kalitatearen
estandarrak bete behar dituzte. Merkeagoak dira,
eta legez gutxienez urtebeteko bermea eman behar
dute, betiere saltoki seguru batean erosten badituzu.
Aukera merkeagoa da, ingurumen inpaktu
txikiagoa du, eta, gainera, ondo aukeratuz gero,
berri baten prestazio berberak eskain diezazkizuke.
Konektatuta egoteko modu arduratsua da, zure

segurtasun digitala eta zure ekonomia zainduz.

Altxa Burua Euskal Herriko hainbat herritako

familia-taldeek sortutako gizarte ekimena da, eta

teknologiaren erabilera arduratsua bultzatzea

du helburu. Helburua familia-nukleoak elkartuta

dituzten udalerrien sare bat sortzea da, seme-
alaben lehen gailuaren entrega atzeratzeko eta
mugikorren, sareen eta pantailen erabilera
kontzientea sustatzeko.

Mugikorrik gabeko

GAU
BELTZA *

Artifiziorik gabeko tradizioa

Garai honetan, gure kaleak, erakusleihoak eta sare sozialak publizitatez betetzen dira,
deskontu erakargarriak aginduz eta erosketa inpultsiboak sustatuz. Hori aukera izan
daiteke Gau Beltzabezalako gure ohiturak berreskuratzeko eta kontsumo kontzienteagoaren
alde egiteko, erostera gonbidatzen gaituzten AEBtik ekarritako Halloween eta Black Friday

bezalako salmenta estrategia komertzialen aurrean.

Berrerabili, izan jasangarria eta arduratsua.

5 IDEIA GAU BELTZA
MODU JASANGARRIAN OSPATZEKO

Urria aurrera doa eta berarekin gaurik
beltzena gero eta hurbilago dago. Badatoz
Arimen Gaua izena ere hartzen duen
Gau beltzaren etorrera iragartzen duten
kalabaza argiztatuak, kandela piztuak eta
misterioz betetako giro hori. Antzina,
nahikoa ziren maindire zaharrak eta barruan
kandelak zituzten zulatutako kalabazak gaua
apaintzeko. Argi horiek hildakoen gauean
arimak bidean gidatzeko balio zuten.

@ Berrerabiliaurreko urteetako mozorroak eta
arropa. Begiratu etxean dituzun mozorroak,
jantziak edo osagarriak, aprobetxatu ahal
izateko.

Egin zeure dekorazioa material

Halloweenekin alderatu ohi den tradizio 77 o ‘
birziklatuak erabiliz, dirua aurreztu eta

horrek ospea galdu zuen XX. mendean,
baina pixkanaka berreskuratzen ari da,
inportatutako ~ merkataritza ~ ereduaren
aurrean bertako kulturari balioa emanez.

Arimen Gauak ez du mozorro berririk
edo plastikozko dekoraturik behar
esanahia izateko. Nahikoa da bere esentzia
berreskuratzea eta kontsumo arduratsutik
ospatzea.

i

kontsumo jasangarriagoaren alde egingo
duzu. Saihestu erabili eta botatzeko
produktuak.

Makillajea edo pinturak erosten
badituzu, erreparatu konposizioari eta
iraungitze-datei.

Erosi behar baduzu, egin tokiko
merkataritzaren alde.

Sustatu talde-jolasak eta -jarduerak
erositako oparien aurretik.




BLACK FRIDAY
30%

Egun hauek Gabonetako kanpainaren
hasiera bihurtu dira. Aukera baino gehiago,
askotan marketin trikimailua da. Iraupen
mugatuko eskaintzek presioa sortzen dute
eta askotan beharrezkoak ez diren erosketa
inpultsiboak sustatzen dituzte. Dinamika
horrek, egia esan, batez ere azalera handiei
eta multinazionalei egiten die mesede.

Erosteko erabakien ehuneko
handia erosketa azkarrak
eta inkontzienteak dira

Bere ospea gorabehera, Black Fridayk
bere tranpetan ez erortzeko ezagutzea

komeni den alde iluna ere badu. lzan ere, ISUNAK DESKONTU FALTSUENGATIK
ez dago beharrak asetzeko pentsatuta,

aurreikusitakoa baino gehiago gastatzeko Joan den uztailean, Kontsumok ia 350.000
baizik. Hori dela eta, deskontu-zurrunbilo euroko isuna ezarri zien online merkataritzako
horrek eramaten utzi aurretik, komeni da zazpi enpresei, Black Friday egunean deskontu
ea benetan behar duzun pentsatzea. faltsuak egiteagatik.

Hala ere, irizpide egokiarekin aurre eginez Zehatutako enpresek hainbat produkturen
gero, aurrezteko aukera eman diezazuke. prezioa igo zuten Black Friday baino egun
Gabonetako erosketak aurreratzen lagun batzuk lehenago, merkealdi horretan jatorrizko
diezazuke, benetako deskontuak aurki preziora jaisteko. Eta, horrela, produktu horiek
ditzakezu, eta saltoki txikiei ere lagun deskontu-ehunekoarekin eskaini zizkieten
diezaieke, eskaintza gardenekin parte kontsumitzaileei.

hartzen badute.

-
Arduraz erosteko aholku praktikoak

1. Behar duzunean bakarrik erosi, ez erosi itzultzeko. Horrek emisioak eta CO2a handitzea
dakar, garraioaren eta enbalajeen ondorioz eta hondakin gehiago sortzen direlako.

2. Aurrekontu bat eta behar duzunaren zerrenda bat egin. Horrela, zure ekonomia ez da
desorekatuko.

3. Alderatu prezioak eta deskontuak zentzuz aprobetxatu. Black Friday-ren aurreko
egunetan, aztertu erosi nahi duzun produktu jakin baten prezioen bilakaera. Horrela benetan
deskonturik duen ala ez ikusiko duzu.

4. Ez erosi presarekin (ez gosearekin, ez logurarekin). Egiaztatuta dago zure emozioek eragina
dutela erosterakoan. Identifikatu zer emoziok duen zugan eragina erostera zoazenean.

B. Irakurri produktuari eta itzulketa-politikari buruzko informazio guztia.

Elkarrizketa

CONCHI RECIO, Erandioko KIUBeko Kontsumo-teknikaria

Erandioko KIUBak 40 urte bete ditu. Zein da lau
hamarkada hauetan udalerriko kontsumitzaileen
zerbitzura egin duzuen lanaren balantzea?

Balantzea oso positiboa, aberasgarria eta ilusionagarria
da. Erandio aitzindaria izan zen Euskadin, bi KIUB
izan baitzituen: Altzagan 1985ean eta Astrabuduan
1987an.

40 urte hauetan, aldaketa sozial, teknologiko eta
arauemaile sakonetara egokitzen jakin dugu, eta
oinarrizko zerbitzuei buruzko kontsultei erantzutetik
energiari, telekomunikazioei edo zerbitzu digitalei
buruzko erreklamazio konplexuak kudeatzera igaro
gara. Zerbitzua herritar guztiengana hurbiltzeko egin
dugu lan, haien eskubideen defentsan erreferente gisa
sendotuz.

Kontatuko al zeniguke zer egiten duzuen zuen
eguneroko lanean eta zer kontsulta edo erreklamazio
mota diren ohikoenak?

Gure lana funtsezkoa bezain anitza da. Aurrez aurreko,
telefono bidezko eta online kontsultei erantzuten
diegu, alderdien arteko bitartekotza-erreklamazioak
izapidetzen ditugu, araudia betetzen dela zaintzen
dugu eta prestakuntza- eta sentsibilizazio-jarduerak
egiten ditugu.

Gatazkak konpontzeaz haratago, lan proaktiboaren
aldeko apustua egiten dugu: arazoen aurrean
erreakzionatzeaz gain, arazoei aurrea hartzeko
eta kontsumo kontzienteagoa, arduratsuagoa eta
jasangarriagoa sustatzeko egiten dugu lan. Funtsezkoa
da kontsumitzaileak informatzea, prestatzea eta
ahalduntzea, gero eta konplexuagoa den merkatuan
modu kritikoan, autonomoan eta seguruan jardun
ahal izan dezaten, euren betebeharrak ezagutaraztea

“Informatutako pertsona libreagoa da,
eta informazio onak kontsumo arazo
asko aurreikusi ditzake”

ahaztu barik.

Erreklamaziorik ~ ohikoenak  finantza-zerbitzuei,
telekomunikazioei, energiari eta urrutiko erosketei
buruzkoak dira. Bermeei, itzulketei eta iruzur digitalei
buruzko kontsultak ere ugaritu egin dira.

Zeintzuk dira aurkitzen dituzuen erronka edo
zailtasun nagusiak?

Erronka handienetakoa etengabe eraldatzen ari den
kontsumo ingurunera egokitzea da. Merkatuaren
bilakaerak eta arau eta teknologia arloetako aldaketek
etengabe prestatu beharra eskatzen digute, arreta
eguneratua, zorrotza eta eraginkorra eskaini ahal izateko.
Kolektibo guztietara iristea ere erronka da, batez ere
ahulenetara edo gutxien digitalizatutakoetara, horrela
arreta inklusiboa eta ekitatiboa bermatzeko.

Etorkizunari begira, zerk bultzatzen zaituzte
aurrera jarraitzera eta zer helburu edo lan-ildo
dituzue buruan datozen urteetarako?

Herritarrek KIUBean jartzen duten konfiantzak eta haien
eskubideen defentsarekin dugun konpromiso sendoak
motibatzen gaitu. Argi dugu ondo informatutako
pertsona libreagoa dela, eta informazio egokiak
kontsumo-arazo asko prebenitu ditzakeela.

Pertsona guztientzako zerbitzu erabilgarria, hurbila eta
irisgarria izaten jarraitu nahi dugu, haien adina edo maila
digitala edozein dela ere.

Funtsezko beste ardatz bat Kontsumobiderekin lankidetza
estuan jarraitzea izango da, baita beste KIUB eta
kontsumo-erakunde batzuekiko koordinazioa indartzea
ere, erantzun Kkohesionatuagoak, eraginkorragoak eta
herritarren benetako beharretara egokituak eskaintzeko.



Erreportajea

mm&m7

Dagoeneko jende askok egina du Gabonetako erosketa-zerrenda, baina... Erosten dugun

guztia behar dugu? Ala inertzia bidezko ohiturak errepikatzen ari gara, horiei buruz

gehiegi pentsatu gabe? Kontzientzia hartzeko eta kontsumitzen dugun moduari buruz

galdetzeko garaia da.

Gabonak gehiegi erosteko garaia
dira jende askorentzat. Presak, uneko
emozioak edo opariarekin asmatzeko
presioak markatzen dute. Testuinguru
ezin  hobea itzulketa, hondakin
edo  askotan tiradera  batean
ahaztutako produktu gisa amaitzen
duten erosketa inpultsiboetarako.
Gabonetan  handitu egiten da
inpultsuz erosteko arriskua: eskaintza
mugatuak, deskontu agresiboak,
opari-zerrenda  amaigabeak  eta
erabakitzeko denbora gutxi. Horrek
uste baino gehiago gastatzera,
edo behar ez ditugun eta erabat
konbentzitzen ez gaituzten
produktuak erostera garamatza.

Erosketa inpultsiboak arriskutsuak
dira gure poltsikoarentzat, baina baita
planetarentzat ere, kontsumitzen
dugun gehienak plastikoa duelako
eta plastikoak ehunka urte behar
dituelako degradatzeko.

Hori guztia, zaharkitze programatuaren eta hautemandakoaren
ondorioz urtero ugaltzen diren hondakin elektronikoak kontuan
hartu barik.

Erosi aurretik pentsatu: bulkada gutxiago,
zentzu gehiago

Kontsumo kontzienteko ohiturak izateak erabaki hobeak
hartzen lagun diezaguke. Horretarako, gastuen zerrenda
eta aurrekontua egiteak Gabonetan dituzun kreditu-mugak
ezagutzen lagunduko dizu. Hartu denbora erosiko duzunak
zentzurik duen ala kanpoko presioari bakarrik erantzuten dion
pentsatzeko.

Berrerabili aurreko urteetako apaingarriak

Egun hauetan dena distiratsu )
eta liluragarri bihurtzen da, eta, ‘\l‘\“l

batzuetan, ez dugu gure erabakiei \“"--.-1_
buruz  pentsatzen, Gabonetako i
izpirituari eusteagatik soilik.

Aurreko  urteetako  Gabonetako
dekorazioa baduzu,
beharrezkoa al da Gabonetako
zuhaitzerako bola berriak erostea,
aurten urre-kolorekoak eramaten
direlako?

benetan

Erreportajea

Hondakinik, gasturik eta
damurik sortzen ez duten
opariak

Gabonetan  maite  ditugunei
opariak egitea gustatzen zaigu,
baina ez da beharrezkoa zerbait
erostea opari on bat egiteko.
Aukera jasangarria eta 0so
berezia opariak gure eskuekin
egitea da. Etxean egindako
gozokiak prestatuz, eskulanak
sortuz edo bufanda bat ehunduz.
Detaile horiek erositako
produktuek berdindu ezin duten
balio emozionala dute. Bilgarria
ere modu artisauan egin daiteke,
materialak  berrerabiliz  edo
paper birziklatuaz  apainduz.
Horrela, gastua murrizteaz gain,
pertsona bakoitzarentzat beste
inork izango ez duen oparia
bermatzen da. Era berean, zuk
sortutako esperientziak oparitu
ditzakezu: uzta propioko afariak,

Gabonetako gure
erosketa konpultsiboek
ingurumenean eragin
dezaketen inpaktuaz
jabetu behar dugu.

tailerrak, bestela esanda, hautsa
pilatu  beharrean  bizipenak

Publizitateak ere presioa egiten du erosteko

Azaroan eta abenduan ugaritu egiten dira publizitate-
kanpainak, eta edonon aurki ditzakegu iragarkiak.
Bonbardaketa-jardunbide horrek, ezagutzen ere ez genituen
kontsumo beharretara eramaten gaitu. Erostera edo
kontratatzera gonbidatzen gaituzten milaka mezu jasotzen
ditugu egunero, baina denak ez du balio publizitatean.

“Eskaintza balioduna, izakinak amaitu ezean” edo “akats
tipografikorik ezean” edo “deskontuak lehen 100 pertsonentzat”
bezalako esaldiek berme argirik eman gabe presionatzen
zaituzten merkataritza-jardunbide desleialak ezkuta ditzakete.
Publizitate-mezuak ez du inoiz kontsumitzailea nahastu edo
engainatu behar, erosketan erabakitzeko duen gaitasuna aldatuz.

pilatzen dituzten gauzak.

Aitzitik, opariren bat erosi
nahi baduzu, gogoratu
Gabonetako erosketak
aurreratuz  eta  planifikatuz

eskaintza merkeagoak aprobetxa
ditzakezula. Edo dagoeneko
Gabonetan  bagaude, jaien
ondoren erosteko aukera ere
badago, merkeago daudenean.
Kontuan izan bigarren eskuko
dendetara  jotzeko aukera
dagoela, jostailuak, teknologia,
arropa, liburuak... prezio
onean eros baitaitezke, aukera
jasangarriagoa izateaz gain.

Janaria botatzea
dirua botatzea da

Gabonetako erosketa inpultsiboen
ondorioetako  bat
amaitzen den janaria da. Hori,
zalantzarik gabe, arazoa da zure

zaborretan

Kontsumitzaile zaren

aldetik, publizitate egiazkoa

eta gardena izateko
eskubidea duzu, baita
Gabonetan ere.

340/



ekonomiarentzat, baina baita
planetarentzat ere. Kantitateak
planifikatzea eta doitzea
funtsezkoa da alferrikako gasturik
gabe gozatzeko.

Urte osoan tokiko eta sasoiko
produktuak kontsumitzea
garrantzitsua bada,
ahaztu! Gogoratu zure auzoko
dendetan ere aurki ditzakezula.
Eta horrela tokiko merkataritza
sustatuko duzu.

orain ez

Azken erabakia zurea da

modu
Gabonak
izan

Ospatzeko beste
bat posible da,
aukera bikaina
daitezke elkartasunean,
ingurumenarekiko  errespetuan
eta jasangarritasunean hezteko,
besteak beste.

Egun horiek ezin hobeak izan
daitezke  kontsumitzaile gisa
hartzen  ditugun  erabakiez
kontzientzia hartzeko eta horiek
birplanteatzeko.

Azkenean, zuk erabakitzen duzu
kontsumitzeko inertziak eraman
zaitzan utzi ala funtsezkoan
zentratu. Gauza berriak etengabe
erosi behar izatearen presiorik
gabe, uneaz gehiago gozatuko
duzu, eta kontsumitzaile gisa
arrazoiketa kritikoan oinarritutako
erabakiak hartuko dituzu.

vz
V=

ELIKAGAIAK EZ

XAHUTZEKO AHOLKUAK

Planifikatu. Prestatu asteko menua
modu arduratsuan; erosi behar
duzuna (ez gehiago). Begiratu
hozkailuan eta despentsan zer falta
zaizun jakiteko. Izan kontuan zure
aurrekontua eta zerrenda bat egin.

Presioa. Saihestu presaka erostea
edo behar ez dituzun edo hondatu
daitezkeen artikuluak erostea.

Hartu zure denbora prezioak
alderatzeko, eskaintzak aztertzeko
eta iraungitze data gertu izateagatik
beheratuta dauden produktuak
aprobetxatzeko. Irakurri etiketa;
ematen dizun informazioa 0so
erabilgarria da.

Ordenak xahutzea prebenitzen du.
Jarri hozkailuaren eta despensaren
lehen lerroan lehenago iraungitzen
diren elikagaiak, lehenik
kontsumitzeko.

Aprobetxatu. Atera etekina
soberakinei errezeta berriak
prestatuz. Aprobetxatu soberakinak
eta bota bakarrik erabili ezin diren
hondakinak!

Izoztu Gabonak baino lehen eta
ondoren aprobetxatzeko. Izoztu
soberan duzuna eta jarri banakako
errazioetan. Beste egun baterako
plater bat prest izango duzu.

Rontsumoari buruzko prestakuntza

IKASTURTEA

2025-2026

Nobedadeak kontsumoari buruzko prestakuntzan

Programa honen bidez, kontsumo arloko
prestakuntza bultzatzen dugu, Euskal
Autonomia Erkidegoko kontsumitzaileek
kontsumo kontziente, arduratsu eta
jasangarriaren irizpideen arabera jardun
dezaten sustatuz

Esperientzia berriak

Irailean prestakuntza-eskaintza zabaldu dugu:

Erosketa eta zerbitzuen arloa

Aisia eta denbora librea: jarduera honek
aisialdiko eta denbora libreko hainbat aukera
jarri nahi ditu mahai gainean, bakoitzaren
inplikazio ekonomiko, sozial eta etikoak
aztertuz. Hainbat gai landuko dira, hala nola
kontzertuak, jaialdiak, telebista-plataformak,
zinema, antzerkia, tabernak, jatetxeak,
gambling-a edo bidaiak, kontuan hartu
beharreko eskubideen eta neurrien ikuspegitik.

é& Eskubideen eta betebeharren arloa

Sie
—

Arbitraje saioa hasi da: kontsumo-gatazka
baten aurrean, funtsezkoa da gatazkak ebazteko

herritarren eskura dauden bideak identifikatzea.

Role playing jarduera baten bidez, gatazkak
ebazteko kontsumo arbitrajeko modua eta
funtzionamendua sakonago ezagutuko dira,
eta bide horretara jo ahal izateak dakartzan
onurak balioetsiko dira.

2026ko urtarriletik aurrera erabilgarri

Etiketak

Jolasak eta jostailua: jarduera honen
helburua, haurrei, beren adinekoei zuzendutako
artikulu baten, jostailuen, publizitatearen
eta etiketen alderdiei buruzko informazioa
ematea da. Manipulazio jarduera baten bidez,
dauden jolas eta jostailu motak ezagutuko
ditugu, erosketaren eta erabileraren inguruko
erabakietan parte har dezaten.



Jasangarritasun arloa:
X 2

Biratu gurpila: ihesgela eran, kontsumo
eredu nagusiari buruz hausnartzeko eta eredu
jasangarriagora eta zirkularragora eramango
duten alternatibak bilatzeko jarduera. Elikadura
subiranotasuna, O alferrik galtzea edo kontsumo
jasangarria bezalako alderdiak lagungarriak
dira 2030eko GJHak lortzeko.

Etxe jasangarria: etxebizitza jasangarriek
ingurumena errespetatzen dute, energiaren
kontsumoa murrizteko eskura dauden baliabide
guztiak aprobetxatzen dituzte, eta, beraz,
etxeko fakturetan aurrezten laguntzen dute.
Gure eguneroko ohiturek fakturetan etekin
handiagoa eta aurrezpena lortzeko jarraibideak
emango ditugu.

PROIEKTU BERRIA

000
Egunez eguneko qﬁ@@

kontsumoa:

15 orduko iraupenarekin, proiektu
honetan eguneroko gaiak sakon
aztertuko dira, hala nola erosketak,
aisialdia, garraioa, banka edo

bidaiak. )
“,a'\\et\\(

aurrerd

Prestakuntzarako aukerak eskaintzen ditugu
Kontsumobideren prestakuntza-zentroetan, online edo
hala eskatzen duten kolektiboen egoitzan.

Vil by T llf/m

EGIN ZURE ERRESERBA!

alitin -
Online egin dezakezu, edo EJ/:-I
Kontsumobideren edozein

D —
prestakuntza-zentrorekin v @

harremanetan jarriz

Q

VITORIA-GASTEIZ BILBAO SAN SEBASTIAN
Adriano VI, 20-1° Nicolas Alcorta, 2-1° Zarategi, 82-84 bis
945 01 66 00 944 03 22 20 943 02 25 90

formacion-araba@kontsumobide.eus ~ formacion-bizkaia@kontsumobide.eus  formacion-gipuzkoa@kontsumobide.eus

KRontsumobide, zuregantik gertu

V16 argi batzuek homologatuta daudela

"ematen dute”, baina ez dute betetzen

2026ko urtarrilean derrigorrezkoa izango

den araua.

Konektatutako V16 baliza izango da 2026ko urtarrilaren 1etik Zer. ezaugarri ditu V-16 balizaren
aurrera Espainian baimenduta egongo den arriskuko seinale- baliozko ereduak?

gailu bakarra, eta baliozkoak izateari utziko dioten larrialdietako
triangeluak ordezkatuko ditu. DGTra konektatuta. Piztean ohar
Gailu berri horrek funtzio bikoitza du: alde batetik, gidariei fm-ton.latikoa SftdkliF7sis 65 G2 2U2
ohartaraziko die ibilgailu bat geldirik dagoela, irismen eta e, DEID  FEEsdemEn
intentsitate handiko aldizkako argi baten bidez. Bestalde, piztu

eta berehala ibilgailuaren kokapena jakinaraziko dio DGT 3.0

mapan jartzen du.

plataformari. Kokapenari buruzko informazioa emango du SIM eta datu integratuak.
denbora errealean errepideko mezu aldakorreko paneletan eta "] ) Telefonia-operadore  bati ~ egon
gainerako ibilgailuetako nabigatzaileetan. behar da lotuta gutxienez 12
urterako. SIM txartel hori gailuan
Baina adi! Denak ez dira baliozkoak. e g, @2 dmn e el

ezta telefono zenbaki bati lotu ere.
El‘:)SlkO dl?ztmll( m(;).delo::klgfit(t)r rle(n NB-IoT  konektibitatea (4G
trtean eskatuio diren balcintza edo hortik gorakoa). Sarera

betetzen dituela egiaztatzeko
modurik seguruena DGTren
webgunean sartzea da, bertan
aurkituko baituzu onartutako
gailuen zerrenda ofiziala.

komunikazio sistema autonomo
eta seguruarekin konektatuta egon
behar da, baita estaldura txikiko
eremuetan ere.

Geolokalizazio aurreratua. Zure

©

EZ UTZI AZKEN EGUNERAKO!
Aurreratu zaitez eta informatu erosi aurretik. 3.0 plataformari.

kokapen zehatza ematen dio DGT

Presaka egindako erosketek erabaki txarrak
hartzera eta azkenean produktu desegokia
aukeratzera eraman zaitzakete.

Prezioak pistak eman ditzake. Oso
merkea bada, ez fidatu. Gehienek 45
eta 55 € artean balio dute. Egiaztatu

@

beti homologazio ofizialari
18 kontsumoBIDE 54.zk dagokion zenbakia duela.



Arbitrajea

ZER DA?

Auzibidetik kanpoko gatazken ebazpena
Borondatezkoa eta doakoa

Azkar (gehienez 6 hilabete)

Nahitaez bete beharreko laudoa

ABANTAILAK ENPRESENTZAT

Epaiketak saihesten ditu

lrudia eta izen ona hobetzen ditu
Bermea eta kalitatea ematen ditu
Bezeroaren konfiantza indartzen du
Lehiakortasuna handitzen du

ONURAK
KONTSUMITZAILEARENTZAT

Segurtasun handiagoa erosterakoan
Epaiketarik gabeko ebazpena

Doakoa eta azkarra

Konfiantza handiagoa enpresarengan

NOLA ATXIKI?

Inprimakia bete (online edo paperean)

Bidali (helbide elektronikoa edo ziurtagiri elektronikoa)
Bereizgarria jaso

Lokalean/webgunean erakutsi

